ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 27-Ի ԹԻՎ 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Ֆինանսների նախարարություն
	2023-01-24

	
	01/28/1070-2023

	Առաջարկություններ և դիտողություններ չկան
	Ընդունվել է

	2. Վարչապետի աշխատակազմի տեսչական մարմինների աշխատանքների համակարգման գրասենյակ
	2023-01-19

	
	48/51.1/1627-2023

	Առաջարկություններ և դիտողություններ չկան
	Ընդունվել է 

	3. Պաշտպանության նախարարություն
	2023-01-20

	
	ՊՆ/510/267-2023

	 Առաջարկություններ և դիտողություններ չկան

	Ընդունվել է

	4. Արդարադատության նախարարություն
	2023-02-23

	
	01/27.1/9491-2023

	 1. «Հայաստանի Հանրապետության կառավարության 2008 թվականի մարտի 27-ի թիվ 276-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետով նախատեսվում է ուժը կորցրած ճանաչել Հայաստանի Հանրապետության կառավարության 2008 թվականի մարտի 27-ի թիվ 276-Ն որոշման (այսուհետ՝ Որոշում) հավելվածի 1-ին կետի 58-րդ ենթակետը: Այսինքն՝ Նախագծի 1-ին կետի 2-րդ ենթակետով նախատեսվում է բժշկական օգնության և սպասարկման տեսակների ցանկից հանել «որովայնային վիրաբուժական» տեսակը:
Նախագծին կից ներկայացված հիմնավորմամբ (այսուհետ՝ Հիմնավորում) սահմանված է հետևյալը.
«Ներկայումս բժշկական օգնության և սպասարկման որովայնային վիրաբուժական տեսակը ենթակա է լիցենզավորման:
Բժշկական օգնության և սպասարկման որովայնային վիրաբուժական տեսակով լիցենզավորված գործունեության իրականացման ոլորտում առկա է կադրային ապահովման խնդիր, որովայնային վիրաբուժական տեսակի ներքո իրականացվող միջամտությունները կարող են իրականացվել բժշկական օգնության և սպասարկման ընդհանուր վիրաբուժական տեսակի շրջանակներում` ավագ բուժաշխատող ընդհանուր վիրաբույժների կողմից: 
Նախագծի ընդունման արդյունքում ուժը կորցրած կճանաչվի բժշկական օգնության և սպասարկման որովայնային վիրաբուժական տեսակը:»:
Այս առումով, Հիմնավորմամբ անհրաժեշտ է պարզաբանել՝ այն բժշկական կազմակերպությունները, որոնք ունեն որովայնային վիրաբուժական տեսակով բժշկական օգնություն և սպասարկում իրականացնելու լիցենզիա, կարո՞ղ են համապատասխան բժշկական միջամտությունները իրականացնել ընդհանուր վիրաբուժական տեսակի շրջանակներում այն դեպքերում, երբ վերջինիս կապակցությամբ լիցենզիա չեն ստացել՝ նկատի ունենալով, որ օբյեկտիվորեն կարող է առաջանալ նման իրավիճակ:
Բացի այդ, պարզ չէ, թե ինչ ուսումնասիրությունների և վիճակագրական տվյաների հիման վրա են Նախագիծը մշակողները եկել այն եզրահանգման, որ որովայնային վիրաբուժական տեսակով լիցենզավորված գործունեության իրականացման ոլորտում առկա է կադրային ապահովման խնդիր:
Ուստի՝ առաջարկում ենք Հիմնավորումը լրամշակել և ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան, համաձայն որոնց՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Ընդունվել է
Հիմնավորմամաբ անդրադարձ է կատարվել այն հանգամանքին, որ  Հայաստանի Հանրապետությունում բժշկական որակավորման հետդիպլոմային մասնագիտացում (օրդինատուրա), կատարելագործում և լրացուցիչ մասնագիտացում իրականցնող «Երևանի Մխիթար Հերացու անվան պետական բժշկական համալսարան» հիմնադամի և ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության կողմից «որովայնային վիրաբուժական» տեսակով օրիդինատուրայի մասնագիտացման դասընթացներ չեն իրականացվում, որպիսի պայմաններում բժշկական օգնության և սպասարկման որովայնային վիրաբուժական տեսակով լիցենզավորված գործունեության իրականացման ոլորտում առաջացել  է կադրային ապահովման խնդիր:
Միաժամանակ, հաշվի առնելով այն հանգամանքը, որ Կառավարության կողմից սահմանված չէ բժշկական օգնության և սպասարկման որովայնային վիրաբուժական տեսակով գործունեության իրականացման համար անհրաժեշտ գույքային և տեխնիկական հագեցվածություն, և բժշկական օգնության և սպասարկման որովայանին վիրաբուժական տեսակով գործունեության իրականացման լիցենզիա ստացած կազմակերպությունների գերակշիռ մասը այն ծավալում է ընդհանուր վիրաբուժական բաժանմունքում` մինչ նախագծի ընդունումը, Առողջապահության նախարարության կողմից տրված բժշկական օգնության և սպասարկման որովայնային վիրաբուժական տեսակով գործունեության իրականացման լիցենզիաները կդիտարկվեն որպես ընդհանուր վիրաբուժական տեսակով գործունեության իրականացման լիցենզիաներ:

	2. Նախագծի 1-ին կետի 3-րդ ենթակետով նախատեսվում է Որոշման հավելվածում լրացնել 6-9-րդ կետեր, որոնք սահմանում են կարգավորումներ լիցենզիայի շրջանակում վիրահատական միջամտություններ իրականացնելու, շարժական մանկաբարձական և շարժական բուժքույրական տեսակներով գործունեություն իրականացնելու լիցենզիա ստանալու և այլնի մասին: Այսինքն՝ Նախագծի 1-ին կետի 3-րդ ենթակետով նախատեսվում է կատարել լրացումներ, որոնք, ըստ էության, վերաբերում են բժշկական օգնության և սպասարկման իրականացման կարգին:
«Բնակչության բժշկական օգնության և սպասարկման մասին» օրենքի 3-րդ հոդվածի 3-րդ մասի համաձայն՝ բժշկական  օգնության և սպասարկման տեսակների  ցանկը սահմանում է Կառավարությունը, իսկ տեսակների շրջանակներում մատուցվող բժշկական օգնության և սպասարկման ծառայությունների ցանկը սահմանում է լիազոր մարմինը:
Իսկ նույն օրենքի 3-րդ հոդվածի 6-րդ մասով սահմանված է, որ հիվանդանոցային և արտահիվանդանոցային պայմաններում  բժշկական  օգնության և սպասարկման կազմակերպման կարգը, ինչպես նաև հիվանդանոցային  բժշկական  օգնության և սպասարկման մակարդակների սահմանման և տրամադրման կարգը սահմանում է լիազոր մարմինը:
Այս առումով, անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթները, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Բացի այդ, «Նորմատիվ իրավական ակտերի մասին» օրենքի 9-րդ հոդվածի 2-րդ մասով սահմանված է, որ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
Այսպիսով, հաշվի առնելով վերոգրյալը, գտնում ենք, որ «Բնակչության բժշկական օգնության և սպասարկման մասին» օրենքի 3-րդ հոդվածի 3-րդ մասով Հայաստանի Հանրապետության կառավարությունը լիազորվել է սահմանելու բացառապես բժշկական  օգնության և սպասարկման տեսակների ցանկը: Բացի այդ, վերոգրյալ օրենքով բժշկական  օգնության և սպասարկման կազմակերպման  կարգ սահմանելու լիազորությունը վերապահվել է լիազոր մարմնին (այն է՝ Հայաստանի Հանրապետության առողջապահության նախարարությանը):
Ուստի՝ Նախագծի 1-ին կետի 3-րդ ենթակետով առաջարկվող լրացումները դուրս են Նախագծի կարգավորման առարկայի շրջանակներից:
Սույն դիտողությունը բխում է «Նորմատիվ իրավական ակտերի մասին» օրենքի 9-րդ հոդվածի 1-ին մասի պահանջից, որի համաձայն՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:
	Ընդունվել է
Նախագծի 1-ին կետի 3-րդ ենթակետով նախատեսվող կարգավորումները հանվել են նախագծից:

	3. Նախագծի 1-ին կետի 3-րդ ենթակետով նախատեսվում է Որոշման հավելվածը լրացնել հետևյալ բովանդակությամբ 6-րդ կետով.
«15-ից մինչև 18 տարեկան երեխաների քիթ-կոկորդ-ականջաբանական վիրահատական միջամտությունները կարող են իրականացվել բժշկական օգնության և սպասարկման մեծահասակների հիվանդանոցային` քիթ-կոկորդ-ականջաբանական, անեսթեզիոլոգիական և վերակենդանացման տեսակներով լիցենզիայի շրջանակում:»:
Այս առումով, անհրաժեշտ է պարզաբանել, թե ինչպես կարող են 15-ից մինչև 18 տարեկան երեխաների վիրահատական միջամտություններն իրականացվել բժշկական օգնության և սպասարկման մեծահասակների հիվանդանոցային լիցենզիայի շրջանակներում՝ նկատի ունենալով նաև Որոշման հավելվածի 2-րդ կետի դրույթները, որոնց համաձայն՝ երեխաների բուժօգնության ոլորտում` գինեկոլոգիական, անեսթեզիոլոգիական, վերակենդանացման, նյարդաբանական, վերականգնողական, ուռուցքաբանական, թոքաբանական, սրտաբանական, աղեստամոքսաբանական, երիկամաբանական, ներզատաբանական, վարակիչ հիվանդությունների, նյարդավիրաբուժական, քիթ-կոկորդականջաբանական, ակնաբանական, շարժական ակնաբանական, վնասվածքաբանական, օրթոպեդիական, թերապևտիկ ստոմատոլոգիական, վիրաբուժական ստոմատոլոգիական, ստոմատոլոգիական ընդհանուր պրակտիկա, շարժական ստոմատոլոգիական բժշկական օգնության և սպասարկման տեսակների անվանումներին ավելացվում է «մանկական» բառը:
Սույն դիտողությունը վերաբերում է նաև Նախագծի 1-ին կետի 3-րդ ենթակետով լրացվող մյուս կետերին:
	Ընդունվել է
Նախագծի 1-ին կետի 3-րդ ենթակետով նախատեսվող կարգավորումները հանվել են նախագծից:


	5. Վարչապետի աշխատակազմի իրավաբանական վարչության

	«Բժշկական օգնության և սպասարկման մասին» օրենքի 3-րդ հոդվածի 3-րդ մասի համաձայն՝ բժշկական օգնության և սպասարկման տեսակների ցանկը  սահմանում է Կառավարությունը (…), մինչդեռ հարկ է նկատի ունենալ, որ նախագծով լրացվում են դրույթներ, որոնք դուրս են սույն որոշման կարգավորման առարկայի շրջանակից (մասնավորապես՝ նախագծի 1-ին կետի 3-րդ ենթակետով լրացվող դրույթները): Արդյունքում լրացվող նշված դրույթները չեն բխում նախագծի ընդունման համար հիմք հանդիսացող լիազորող նորմերից:
	Ընդունվել է
Նախագծի 1-ին կետի 3-րդ ենթակետով նախատեսվող կարգավորումները հանվել են նախագծից:



	
	



